
MEDIATA'LIM ASOSIDA
BO‘LAJAK BOSHLANG‘ICH
SINF O°‘QITUVCHILARINING
MILLIY TARBIYA FAOLIYATINI
TAKOMILLASHTIRISH

Ibodullaeva Dildora Shukrulla gizi
Yangi asr universiteti Maxsus pedagogika kafedrasi o‘gituvchisi

Annotatsiya: Maqgolada mediata’lim imkoniyatlaridan foydalanish asosida bo‘lajak boshlang‘ich sinf o‘gituvchilarining
milliy tarbiyaga yo‘naltiriigan kasbiy faoliyatini rivojlantirish masalasi ilmiy jihatdan tahlil etilgan. Milliy tarbiya mazmunini
mediamuhit bilan uyg‘unlashtirish orgali bo‘lajak pedagoglarda axborotni tangidiy idrok etish, milliy gadriyatlarni media-
matnlar orqali yetkazish hamda tarbiyaviy jarayonni zamonaviy vositalar asosida tashkil etish ko‘nikmalarini shakllanti-
rishning metodik asoslari yoritib berilgan. Tadgigot natijalari mediata’lim texnologiyalarini pedagogik tayyorgarlik tizimiga
integratsiya qilish milliy tarbiya samaradorligini oshirishga xizmat gilishini ko‘rsatadi.

mediata’lim, milliy tarbiya, boshlang’ich ta’lim, bo‘lajak o‘gituvchi, mediakompetentlik, tarbiyaviy faoliyat.

Abstract: The article provides a scientific analysis of the development of the professional activities of future primary
school teachers focused on national education through the use of media education opportunities. By integrating the
content of national education with the media environment, the methodological foundations for developing future teachers’
skills in critical information perception, conveying national values through media texts, and organizing the educational
process using modern tools are revealed. The research findings demonstrate that integrating media education technolo-
gies into the pedagogical training system contributes to enhancing the effectiveness of national education.

media education, national education, primary education, future teacher, media competence, educational
activity.
AHHOTaumsA: B cTtatbe HayyHO aHanusupyetcst npobnema pa3BuTus NPodECCMOHanbHON AESTENBHOCTM ByayLUnX y4m-
Tenemn HayasnbHbIX KIaccoB, OPUEHTUPOBAHHOWM Ha HaLMOHaNbHOE BOCNUTAHWE, HA OCHOBE MCMOSIb30BaHNSi BO3MOXHO-
cTen meamaobpasoBaHus. [yTEM MHTErpaLmmn cogepxaHns HaLMOHanbLHOro BOCMMTaHNUsS C Meanacpeaon packpbiBatoTcst
METOAMNYECKNE OCHOBbI (hOPMUPOBaHNS Y ByayLLMX NegaroroB HAaBbIKOB KPUTUYECKOTO BOCNPUATUS MHAOpMaLmK, nepe-
A3y HauMoHanbHbIX LEHHOCTEW Yepe3 MEAMATEKCTDI, @ TAKKEe OpraHn3aLuy BOCNMTATENBHOMO NpoLiecca C NCnonb30Ba-
HMEM COBPEMEHHbIX CPeACTB. PesynbraThl nccnegoBaHWs NoKasbiBatoT, YTO MHTErpauusi TEXHOMOrMn MeamaobpasoBaHums
B CMCTEMY MEeAarorm4eckorn nogrotToBkM cnocobCTByET NOBbILLEHUIO 3 (EKTUBHOCTY HALIMOHANBHOIO BOCTIUTAHUS.

mMeavaobpasoBaHve, HauuMoHanbHOe BOCMUTaHue, HadanbHoe obpa3oBaHue, Oyaylwmi yyuTens,
MegnakoMMneTeHTHOCTb, BOCnnUTaTeribHasd AeATeribHOCTb.

Axborot asrida fan-texnika taraqgiyoti nihoyatda yuksak bosgichga ko'tarildi. Shunga monand ravishda
barcha sohalar jadal rivojlanib bormogda. Bugungi kunda biror soha faoliyatini axborot-kommunikatsiya
texnologiyalarisiz tasavvur etish giyin. Jumladan, yosh avlodga ta’lim-tarbiya berishda ham ushbu texnologi-
yalar muhim omillardan biriga aylanmoqda. Elektron aloga vositalari, internet va sun’iy yo‘ldoshlar ommaviy
axborot vositalarining misli ko‘rilmagan sur’atlarda rivojlanishiga zamin yaratmoqda.

Zamonaviy jamiyatda axborot ogimining keskin ortishi ta’lim tizimi oldiga yangi vazifalarni go‘ymoqda.
Aynigsa, ragamli muhitda ulg‘ayayotgan bolalarning dunyoqarashi, qadriyatlar tizimi va ma’naviy yo‘nalish-
lariga ommaviy axborot vositalarining ta’siri kuchayib borayotgan sharoitda boshlang‘ich sinf o‘qituvchisining
tarbiyaviy roli yanada muhim ahamiyat kasb etmoqgda. Bugungi kun tolibi ilmlarini darslarga qiziqtirib o‘qitish
tobora murakkab jarayonga aylanib bormogda. Chunki yoshlar texnika-texnologiyalar rivojlangan zamonda
tug'ilib, voyaga yetmoqgda. Shu sababli ularni kompyuter, telefon, televizor va boshga axborot texnikalaridan
ajratib olish muayyan giyinchiliklarni yuzaga keltirmoqgda.

Ta'lim tizimi sifati va samaradorligini oshirishning asosiy usullaridan biri o‘quv jarayonida zamonaviy
axborot-kommunikatsiya texnologiyalarini, jumladan, multimediyali o'quv kurslarini qo‘llash, o‘qgituvchi va o‘quv-
chi o'rtasidagi interfaol alogalarni ta’'minlashdan iboratdir. Shu munosabat bilan boshlang‘ich sinf o‘gituvchila-
rining mediata’lim asosida milliy tarbiyani takomillashtirish darajasini ta’minlaydigan yangicha yondashuvlarni
ilmiy asoslash dolzarb vazifa bo'lib golmoqgda. Mediata’lim mahalliy va xorijiy pedagogikada bir necha o‘n yillar
davomida rivojlanib kelayotgan maxsus pedagogik yo‘nalish hisoblanadi. Biroq tashqgi muhitdagi o‘zgarishlar
va media olamidagi yangilanishlar tufayli mediata’lim o‘quv moduli sifatida doimiy ravishda takomillashib, yangi
yo‘nalishlarni egallab bormoqgda.

O‘zbekistonda mediata’limga 2020-yildan boshlab alohida e’tibor qaratila boshlandi. Xususan, 2020-yildagi
COVID-19 pandemiyasi davridan boshlab aholining onlayn ishlashga va masofaviy ta’lim formatida bilim olishga
bo‘lgan faolligi oshdi. Odamlar an’anaviy ommaviy axborot vositalariga nisbatan yangi media imkoniyatlaridan
kengroq foydalana boshladilar. Mazkur jarayonda aholining yolg‘on va ishonchsiz axborotlarga tez-tez duch
kelishi mediata’limga bo‘lgan ehtiyojni kuchaytirdi. Oliy ta’'lim muassasalarining o‘quv dasturlariga, asosan,
gumanitar ta’lim yo‘nalishlarida yangi fan sifatida “Mediata’lim asoslari” kiritildi. Ushbu fan jurnalistika va media
sohalarida tahsil olayotgan talabalar uchun ham o‘quv dasturiga joriy etildi.

“Media” atamasi XX asrda dastlab ommaviy madaniyatni shakllantiruvchi vositalarga nisbatan qo‘llanilgan.
Mediata’lim yoshlarda mediamadaniyat va mediasavodxonlikni shakllantirib, ularning ma’naviy-estetik hamda
intellektual rivojlanishiga, nutqgiy faoliyati, muloqgot gilish va ijodiy fikrlash ko‘nikmalarining rivojiga xizmat qiladi.

Mutaxassislar fikricha, mediata’lim o‘quvchilarni mustagqil fikr yuritishga, ijodiy faoliyatni rivojlantirishga,
axborotni qabul qilish, qayta ishlash, umumlashtirish va xulosa chiqarishga o‘rgatadi. Milliy tarbiyani takomil-
lashtirish jarayonida mediata’lim ganchalik mukammal tashkil etilsa, yosh avlodning dunyogarashi va intellek-
tual salohiyati shunchalik rivojlanadi. Shu bois mediata’limning nazariy asoslarini puxta o‘rganish va uni amali-
yotda samarali qo‘llash muhim ahamiyat kasb etadi. Axborot-kommunikatsiya jarayonlarining globallashuvi
sharoitida ta’lim tizimi oldida yangi talablar yuzaga kelmoqda. Ushbu talablar bevosita mediata’lim bilan cham-
barchas bog‘liqdir.

Ta’lim jarayonida multimedia texnologiyalaridan foydalanish mashg‘ulotlarni interfaol rejimda tashkil etish
imkonini beradi. Multimedia (inglizcha multi — ko‘p, media — muhit) turli ko‘rinishdagi axborotlar — matn, tasvir,
ovoz, video va animatsiyalarning yaxlit birikmasidir. Uzluksiz ta’lim tizimida ushbu imkoniyatlardan samarali
foydalanish o‘quvchilarga ta’'lim va tarbiya berishning murakkab vazifalarini hal etishga xizmat giladi. Mazkur
jarayondagi samaradorlik esa o‘gituvchilarning bilimi, malakasi, kasbiy mahorati, ijodiy salohiyati va pedagogik
madaniyatiga, shuningdek, dars jarayonida zamonaviy pedagogik hamda axborot texnologiyalaridan foydala-
nish faolligiga bevosita bog'liqdir.

Milliy tarbiyani shakllantirish jarayonida faqgat an’anaviy pedagogik yondashuvlar bilan cheklanib qolish
yetarli emas. Bugungi kunda bo‘lajak o‘gituvchilardan mediamuhitda erkin harakatlana olish, axborotni tahlil
qgilish, uni milliy g‘oya va gadriyatlar bilan uyg‘unlashtirib talgin etish qobiliyati talab etilmogda. Shu ma’noda
mediata’lim milliy tarbiyani amalga oshirishning samarali vositalaridan biri sifatida namoyon bo‘ladi !"!. Media
vositalari orgali o‘quvchi yoshlar turli g‘oyalar va qarashlar bilan tanishib, o'z fikrlarini shakllantirish hamda
o‘zaro mulohaza yuritish imkoniyatiga ega bo‘ladilar. Mediata’limning ta’lim-tarbiya jarayonida ijobiy yo‘nalishda
rivojlanishi yoshlarning falsafiy qarashlarini kengaytirishga, ularda adolatli va mas’uliyatli gqarorlar gabul qgilish
ko‘nikmalarini shakllantirishga xizmat giladi.

Milliy tarbiya masalasi o'’zbek pedagogik tafakkurida muhim o'rin tutib, uning nazariy asoslari jadidchilik
davridayoq shakllangan. Xususan, Abdulla Avloniy o‘zining “Turkiy guliston yoxud axloq” asarida tarbiyani shaxs
kamolotining poydevori sifatida talqgin etib, unda milliy gadriyatlar, axlogiy me’yorlar va ma’naviy mas’uliyat-
ning ustuvor ahamiyatini asoslab bergan. Muallif ta’lim va tarbiya uyg‘unligini pedagogik jarayonning ajralmas
sharti sifatida ko'rsatib, o‘gituvchining jamiyat va millat oldidagi mas’uliyatiga alohida e’tibor qaratadi. Ushbu
garashlar bugungi kunda boshlang’ich ta’lim tizimida milliy tarbiyani zamonaviy sharoitda tashkil etishda muhim
nazariy manba bo'lib xizmat giladi.

Zamonaviy ta’lim jarayonida mediata’lim masalalari xalgaro va milliy tadqiqotlarda keng yoritimoqgda.
YuNESKO tomonidan ishlab chigilgan “Media and Information Literacy Framework” hujjatida mediata’lim shaxs-
ning tanqidiy fikrlashi, axborot madaniyati va fuqarolik pozitsiyasini shakllantirishning muhim vositasi sifatida
talgin etiladi. Mazkur yondashuv mediata’limni tarbiyaviy jarayon bilan uzviy bog‘lash imkonini beradi. O‘zbek
olimasi D.R. Fayzullaeva “Mediata’lim va pedagogik amaliyot” asarida mediata’lim vositalarini pedagogik
tayyorgarlik jarayoniga integratsiya qilish orqali bo‘lajak o‘qituvchilarning kasbiy va tarbiyaviy kompetensiyala-
rini rivojlantirish masalalarini ilmiy asoslab bergan. Ushbu tadgiqotlar mediata’limni milliy tarbiya bilan uyg‘un-
lashtirish bo‘lajak boshlang‘ich sinf o‘gituvchilarining kasbiy faoliyatini takomillashtirishda muhim ahamiyat kasb
etishini ko‘rsatadi.

Tadqigotning asosiy magsadi mediata’lim asosida bo‘lajak boshlang‘ich sinf o‘gituvchilarining milliy tarbi-
yaga oid faoliyatini rivojlantirishga garatilgan metodik tizimni ilmiy asoslashdan iborat.
Mazkur magsadga erishish uchun:

* milliy tarbiya va mediata’lim tushunchalarining pedagogik mazmuni tahlil qilindi;
*  bo'lajak o‘gituvchilarning mediakompetentligi va tarbiyaviy faoliyati o‘rtasidagi o‘zaro bog'liglik o‘rganildi;
* mediata’lim vositalaridan foydalanishga asoslangan metodik model ishlab chiqildi.

Tadgiqot jarayonida tahlil va umumlashtirish, pedagogik kuzatuv, so‘rovhoma hamda tajriba-sinov usulla-
ridan foydalanildi.

Milliy tarbiya shaxsni milliy va umuminsoniy gadriyatlar asosida kamol toptirishga yo‘naltirilgan ijtimoiy-
pedagogik jarayon sifatida qaraladi. Uning mazmuni xalq pedagogikasi, milliy an’analar, ma’naviy meros va
tarixiy xotira bilan uzviy bog'liqdir 2.

Mediata’lim esa shaxsning mediamatnlarni ongli ravishda gabul qilish, tahlil etish va ular orqali uzati-
layotgan g‘oyalarni baholash qgobiliyatini rivojlantirishga yo‘naltiriigan ta’limiy faoliyat hisoblanadi. YUNESKO
konsepsiyasida mediata’lim fugarolik pozitsiyasi va madaniy identifikatsiyani shakllantirish vositasi sifatida
e’tirof etilgan Bl. Mediata’lim barcha ta’lim sohalarini sifat jihatidan yanada yuqori pog‘onaga ko‘tarishga, axborot
madaniyatini yuksaltirishga xizmat qiladi. Ya'ni, o'quv jarayonida nazariy bilim berish bilan bir gatorda o‘quv
materiallarini zamonaviy texnik vositalar orgali yuqori darajada namoyish etish imkoniyatini yaratadi.

Mazkur yondashuv, ta’bir joiz bo‘lsa, ilg‘or usul sifatida talabalarda, xususan, bo‘lajak boshlang‘ich sinf
o‘gituvchilarida o‘quv jarayoniga nisbatan gizigish uyg‘otadi hamda dars mavzularini puxta o‘zlashtirishlariga
xizmat qiladi. Manbalarda gayd etilishicha, YUNESKO qoshidagi kino va televideniya bo‘yicha xalqaro kengash
tomonidan 1973-yil birinchi martda video ta’'limga quyidagicha ta’rif berilgan: “Mediata’lim deganda pedagogika
nazariyasi va amaliyotida maxsus bilim sohasi sifatida garalayotgan ommaviy kommunikatsiya vositalarini
egallash uchun zarur bo‘lgan nazariy va amaliy ko‘nikmalarni shakllantirish tushuniladi”.

Shu nugtai nazardan, milliy tarbiyani mediata’lim bilan integratsiya qilish bo‘lajak o‘qgituvchilarning kasbiy
tayyorgarligini sifat jihatidan yangi bosgichga olib chigadi.

Tadqigot doirasida ishlab chigilgan metodika quyidagi yo‘nalishlarni gamrab oldi:
*  milliy mazmundagi mediamateriallardan (video, infografika, multimedia tagdimotlar) foydalanish;

« talabalarning mediamatnlarni tahlil gilish hamda ulardagi g‘oyaviy yo‘nalishlarni aniglash ko‘nikmalarini
rivojlantirish;

» tarbiyaviy mashg‘ulotlarda interaktiv mediavositalardan foydalanish.

Tajriba-sinov ishlari natijalari bo‘lajak boshlang‘ich sinf o‘gituvchilarining milliy tarbiyaga oid faoliyatida
ijobiy o‘zgarishlar kuzatilganini ko‘rsatdi. Jumladan, ularning milliy gadriyatlarga munosabati, tarbiyaviy tashab-
buskorligi hamda mediavositalardan magsadli foydalanish ko‘nikmalari sezilarli darajada oshdi.

Olingan natijalar mediata’lim vositalaridan foydalanish milliy tarbiya mazmunini zamonaviy talablar
asosida boyitish imkonini berishini tasdiglaydi. Shu bilan birga, mediata’limni samarali qo‘llash uchun peda-
goglarda axborot madaniyati va tanqidiy fikrlash ko'nikmalari yetarli darajada shakllangan bo'lishi lozim ¥,
Media ta’limning izchil va tizimli shakli bugungi kunda zaruratga aylanib, uni ta’lim tizimining muhim tarkibiy
gismlaridan biri sifatida ko‘rib chiqish talab etiimogda. Media savodxonlik esa zamonaviy fugarolik jamiyatining
ajralmas va majburiy shartlaridan biri hisoblanadi.

Xulosa qilib aytganda, mediata’lim asosida bo‘lajak boshlang‘ich sinf o‘gituvchilarining milliy tarbiyaviy
faoliyatini takomillashtirish bugungi globallashuv sharoitida muhim pedagogik zaruratlardan biri hisoblanadi.
Tadgiqot natijalari shuni ko‘rsatadiki, an’anaviy tarbiya usullarini zamonaviy media-texnologiyalar imkoniyatlari
bilan integratsiya qilish o‘quvchilarning ta’lim jarayoniga bo‘lgan qizigishini oshirish bilan birga, milliy gadri-
yatlarning yanada chuqur va ta’sirchan singdirilishiga xizmat qiladi.

Oliy ta’lim tizimida bo‘lajak pedagoglarning media-ma’rifiy ko‘nikmalarini rivojlantirish orqali quyidagi nati-
jalarga erishish mumkin:

1. Bo‘lajak o‘gituvchilarda milliy gadriyatlarni zamonaviy “Alfa avlodi” tilida, ya'ni vizual va raqamli kontentlar
orqali yetkazish mahorati shakllanadi.

2. Boshlang‘ich sinf o‘quvchilarida yot g‘oyalarga garshi “axborot immuniteti’ni shakllantirishning samarali
metodik mexanizmlari yaratiladi.

3. Milliy tarbiya jarayoni quruq nazariy yondashuvdan voz kechib, jonli, interfaol va ta’sirchan media-muhit
asosida tashkil etiladi.

Mazkur yo‘nalishdagi metodikalarni ta’lim jarayoniga tizimli ravishda tatbiq etish nafagat bilimli mutax-
assisni, balki o‘zligini anglagan, milliy g‘oyaga sodiq hamda axborot xurujlariga qarshi tura oladigan komil
insonni tarbiyalashning mustahkam garovi bo‘lib xizmat qiladi. Bu esa, o'z navbatida, boshlang’ich ta’lim sifa-
tini mazmunan yangi bosqichga ko‘tarish imkonini beradi. Farzandlarimiz ta’lim-tarbiya jarayonida har ganday
axborotning sifati va ishonchliligini baholay olishlari, axborotdan to‘g‘ri foydalanishlari, uni tanlay bilishlari
hamda har bir ma’lumotga tangidiy yondashishni o‘rganishlari zarur.

Foydalanilgan adabiyotlar ro‘yxati:

1. O‘zbekiston Respublikasi Prezidentining ta’'lim sohasiga oid me’yoriy-huquqiy hujjatlari. — Toshkent, 2020.
2. Avloniy A. Turkiy guliston yoxud axloq. — Toshkent: O‘gituvchi, 2019.

3.  UNESCO. Media and Information Literacy Framework. — Parij, 2018.

4. Fayzullaeva D.R. Mediata’lim va pedagogik amaliyot. — Samarqgand, 2022.

